
do was hie kunst unde kraft:

st mohten von rtterscliaft

&gt; Mo,[. schuole geliabet hän.

zwäre man muose in län

von rtterschefte den strit,

swaz riter lebte bi der zit.

nune sümden siz nilit mere:

diu ros wurden sere

s. 257 mit den sporn genomen.

man sach si dort zesamne komen

und vientliche gebaren,

die doch gesellen waren.

ez dunket de andern unde mich

vil lthte unmügelich

daz iemer minne unde haz

also besitzen ein vaz

daz minne bi hazze

belibe in einem vazze.

ob minne unde haz

nie me besazen ein va^,

doch wonte in disem vazze

minne bi hazze

also daz minne noch haz

gerumden gähes daz vaz.

'Ich waene, vriunt Hartman,

du missedenkest dar an.

war umbe sprichestü daz

daz beide minne unde haz

ensamt büwen ein vaz?

wan bedenkestu dich baz?

ez ist minne und hazze

zenge in einem vazze.

